Risalah Maklumat Ubat untuk Pengguna (RiMUP)

SWECON®TABLET

Magnesium Aluminium Hydroxide Carbonate (Hydrotalcite) (500mg)

Apakah kegunaan Swecon® Tablet
Swecon® Tablet digunakan untuk ulser
gastrik, keradangan lapisan dalam perut
serta asid gastrik berlebihan.

Bagaimana Swecon® Tablet berfungsi
Swecon® Tablet berfungsi dengan
mengurangkan kandungan asid di dalam
perut.

Sebelum menggunakan Swecon®

Tablet

- Bila tidak boleh menggunakan
Jangan mengambil Swecon® Tablet jika
anda menghidapi penyakit buah
pinggang, jantung, cirit-birit dan
mempunyai kadar magnesium yang
tinggi.

- Sebelum menggunakan Swecon®
Tablet
Beritahu doktor atau ahli farmasi jika
anda alah terhadap sebarang ubat
ataupun menghadapi sebarang masalah
kesihatan lain.

- Jika mengambil ubat-ubatan lain
Jangan mengambil Swecon® Tablet
dalam 1 hingga 2 jam selepas
mengambil antibiotik  tetracycline.
Beritahu doktor atau ahli farmasi anda
jika anda sedang mengambil sebarang
ubat, termasuk ubat yang tidak
memerlukan preskripsi dari farmasi,
pasar raya atau kedai makanan
kesihatan.

Cara menggunakan Swecon® Tablet

- Berapa banyak harus digunakan
Kunyah sebelum telan.
Dewasa: 2 tablet 3 — 4 kali sehari.
Ikut arahan doktor atau ahli farmasi
anda dengan teliti. la mungkin berbeza
dari maklumat di dalam risalah ini. Jika
anda tidak memahami arahan pada
label ubat anda, sila rujuk kepada
doktor atau ahli farmasi.

- Bila perlu digunakan
Ambil semasa perut kosong di antara
waktu makan atau sebelum tidur,
bergantung kepada umur dan tahap
ketenatan.
Ikut arahan doktor atau ahli farmasi
anda.

- Berapa lama perlu digunakan
Gunakan ubat ini mengikut tempoh
masa yang ditetapkan oleh doktor anda.

- Jika terlupa menggunakan

Ambil dos yang tertinggal sebaik sahaja
anda teringat. Sekiranya sudah hampir
masa untuk dos seterusnya, abaikan dos
yang tertinggal dan kemudian teruskan
mengambil ubat mengikut jadual
seperti biasa. Jangan ambil dos
berganda untuk menggantikan dos yang
tertinggal

- Jika mengambil berlebihan (terlebih

dos)

Hubungi doktor anda dengan segera
atau pergi ke Jabatan Kecemasan
hospital terdekat, jika anda atau sesiapa
terambil dos berlebihan. Ini perlu
dilakukan walaupun tiada sebarang
kesan keracunan atau rasa tidak selesa.
Anda mungkin memerlukan perhatian
perubatan segera.

Semasa menggunakan Swecon® Tablet

- Perkara yang perlu dilakukan
Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan Swecon® Tablet.

Beritahu doktor anda dengan segera
jika anda hamil semasa menggunakan
ubat ini.

- Perkara yang tidak boleh dilakukan
Jangan berhenti mengambil ubat ini
atau mengubah cara pengambilan ubat
tanpa arahan doktor.

Jangan memberi ubat ini kepada orang
lain walaupun simptom mereka serupa
dengan anda.

- Perkara yang perlu diberi perhatian
Produk ini harus diberi dengan
perhatian  kepada mereka yang
mempunyai masalah buah pinggang.
Penggunaan oleh wanita hamil perlu
diberikan perhatian.

Kesan-kesan sampingan
Kadang-kala: Cirit-birit, najis lembut,
mulut kering dan gangguan tabiat makan.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan  melalui  laman  web
npra.gov.my [Consumers—> Reporting
Side Effects to Medicines (ConSERF) or
Vaccines (AEFD].

Cara penyimpanan dan pelupusan
Swecon® Tablet
- Penyimpanan
Jauhi semua ubat daripada kanak-
kanak.
Simpan di bawah suhu 30°C, elakkan
daripada terdedah kepada cahaya dan
kelembapan.

- Pelupusan
Swecon® Tablet perlu dilupuskan
apabila doktor atau ahli farmasi

menyuruh anda berhenti mengambil
ubat ini atau ubat ini telah tamat tarikh
luput. Sila rujuk kepada ahli farmasi
anda mengenai cara yang betul untuk
melupuskan ubat yang tidak lagi
diperlukan.




Risalah Maklumat Ubat untuk Pengguna (RiMUP)

Maklumat lanjut

- Rupa dan warna produk
Swecon® Tablet merupakan tablet bulat
berwarna putih. Satu permukaan
ditandakan dengan “SWECON” dan
permukaan lain ditandakan dengan satu
bulatan serta satu titik di tengah-tengah.

- Bahan-bahan kandungan
- Bahan-bahan aktif
Magnesium Alumunium Hydroxide
Carbonate (Hydrotalcite)

- Bahan-bahan tidak aktif
Sodium Saccharin
Sodium Starch Glycolate
Starch
Cellulose
Magnesium Stearate
Polyethylene Glycol
Menthol
Pineapple Flavour
Milk Flavour
Povidone
Magnesium Aluminium Silicate

- Nombor MAL
MAL19972152X

Pengilang

Y.S.P. Industries (M) Sdn. Bhd.

Lot 3, 5 & 7, Jalan P/7, Section 13,
Kawasan Perindustrian Bandar Baru
Bangi, 43000 Kajang, Selangor D.E.,
Malaysia.

Pemegang Pendaftaran Produk

Y.S.P. Industries (M) Sdn. Bhd.

Lot 3, 5 & 7, Jalan P/7, Section 13,
Kawasan Perindustrian Bandar Baru
Bangi, 43000 Kajang, Selangor D.E.,
Malaysia.

Nombor Siri
NPRA(R4/1)010221/00005




